Protestas en Gondomar pola instalacion dun circo con espectaculos con animais.

-Activistas pola defensa dos dereitos dos animais reclaman ao Concello de Gondomar a
prohibicién da instalacion do circo Coliseo pola utilizacién de animais nos seus espectaculos.

A organizacion internacional de defensa dos animais Igualdade Animal presentouse onte nas
ruas, colexios e institutos de Gondomar, debido & instalacién neste municipio do circo con
animais Coliseo. A asociacién denuncia "a terrible realidade que padecen durante toda a sta
vida os animais utilizados como espectaculo e promover o respecto polos animais”. No
transcurso deste venres, tamén fixéronse presentes nas ruas de Baiona e A Ramallosa a

repartir centos de folletos informativos.

Asi mesmo, Igualdade Animal enviou unha carta ao alcalde, Fernando Guitian, para que o
Concello de Gondomar se sume aos xa oitos municipios de Galicia que prohibiron a instalacion
de circos que utilizan animais nos seus espectaculos. Neste senso, a asociacion salienta o
exemplo de Vigo, que se uniu recentemente a esta iniciativa xunto a ao redor de 127
municipios doutras comunidades de Espana. En devandita carta inclie un listado de circos que
non utilizan animais.

Activistas enfrontanse cos membros do circo.

Esta é a oitava protesta que Igualdade Animal leva a cabo en Galicia a raiz de xira do circo
Coliseo. Circo que os activistas denuncian "leva varios meses desprazandose por distintos
municipios galegos con remolques cheos de gaiolas con ledns, tigres, osos, camellos e focas
que utilizan nas suas funcions".

Igualdade Animal denuncia que as suas reiteradas protestas motivaron aos donos do circo a
plantarse coas suas propias pancartas fronte a eles, indicando con elas que os animais "estan
mellor con eles que no seu habitat, pois nel corren o risco de ser cazados ou morrer de fame".
Do mesmo xeito, para impedir que se escoitasen consignas e informacion dos defensores dos
animais, procederon a accionar con teima a megafonia do seu camioén.

Segundo comenta a portavoz Olaia Freiria, a sta posicion actual é de informacion e
divulgacion ante a sociedade, mais ala dun enfrontamento directo co circo, que non conducen a
nada. Por iso a sia campafa seguira insistinto na concienciacion e na divulgacién dos motivos
polos que estan en contra deste tipo de negocios e espectaculos con animais.

Denuncias por maltrato psicoloxico e enfermidades nos animais pola vida nas gaiolas e
o adestramento.

A asociacion sinala que neste circo como en todos os que se utilizan animais, "estes padecen
todo tipo de privacions fisicas e psicoloxicas durante toda a sua vida". Agregan que saen das

suas gaiolas unicamente durante os curtos periodos de tempo nos que realizan as suas
actuacions. Nas gaiolas enferman psicoloxicamente polas condicidéns de vida as que son
sometidos e comezan a padecer "estereotipia”, unha enfermidade comun en animais recluidos.

Describen que para conseguir que 0s animais aprendan os trucos que lles obrigan a facer, han
de pasar por un adestramento "baseado no castigo e a repeticién, de maneira que acaben
temendo non realizar o que a sua adestrador pidalles que faga. Lategos, barras de metal con
punta de gancho ou picas de descarga eléctrica son alguns dos aparellos utilizados para
castigarlles".

Por riba, sinalan que cando xa non sexan produtivos debido a idade "seran vendidos a
particulares para obter un ultimo beneficio ou recluidos en gaiolas ata a sua morte".

A protetora propon a prohibicion en todo o territorio das actuacions dos circos con
animais.

Igualdade Animal propdn seguir o exemplo de paises como Suecia, Austria, Costa Rica, Brasil,
Nicaragua, India, Finlandia, Singapur, Bolivia e recentemente Eslovenia, que prohibiron a
entrada de circos animais en todo o seu territorio, "optando por circos sen animais onde o
espectaculo e a diversion esta asegurada para nenos e maiores".

Igualdade Animal é unha organizacién internacional implicada na defensa dos dereitos animais
presente en Espana, Inglaterra, ltalia, Alemana , Venezuela e India e cuxas investigacions en
mataderos, granxas de visons, criadeiros de porcos e outros dmbitos de explotacion animal
obtiveron repercusion internacional.

